Министерство за животна средина и просторно планирање

ПРЕДЛОГ НА ЗАКОН ЗА КОНТРОЛА НА ЕМИСИИ ОД
ИСПАРЛИВИ ОРГАНСКИ СОЕДИНЕНИЈА
Скопје, март 2013

I. ОПШТИ ОДРЕДБИ

Член 1
Предмет на уредување
Со овој Закон се пропишуваат барањата за заштита на животната средина и контрола на емисиите од испарливи органски соединенија при користењето на бензините со роковите за нивно достигнување.
Член 2
Примена на Законот

Овој Закон се применува:
· за операции, инсталации, моторни возила и садови кои се користат за складирање, полнење и транспорт на бензин од еден терминал до друг, или од терминал до бензинска станица и
· за утврдување на мерките за намалување на количината на пареи од бензин кои се емитираат во атмосферата за време на полнење на моторните возила со бензин кај бензинските станици.
Член 3
Цели на Законот
Основни цели на овој закон се:

· намалување на загадувањето на воздухот од испарливи органски соединенија; 
· постигнување на вредносните цели на вкупната годишна загуба на бензин во терминали, бензински станици и мобилни контејнери;
· намалување до најмало можно ниво на негативното влијание на емисиите од испарливи органски соединенија врз животната средина и врз човековото здравје;
· унапредување на стандардите за заштита на животната средина од страна на терминалите, складовите, бензинските станици, мобилните контејнери, како и при транспортот, полнењето и складирањето на бензинот; 

· избегнување, спречување и намалување на штетните ефекти врз човековото здравје и животната средина како целина, вклучувајќи ги биолошката разновидност и природното богатство. 

Член 4

Дефиниции

Одредени изрази употребени во овој Закон го имаат следното значење:

1. Бензин е секој нафтен дериват, со или без адитиви, со притисок на испарување (според Reid) од 27,6 kPa или повеќе, кој се употребува како гориво кај моторни возила, освен течен нафтен гас (LPG); 
2. Пареи е секое гасовито соединение кое испарува од бензинот;
3. Инсталација за складирање е секој неподвижен резервоар кај терминалот кој се користи за складирање на бензин; 

4. Терминал е секој објект кој се користи за складирање и полнење на бензин во возила цистерни, железнички вагони цистерни или пловни објекти, вклучително и сите инсталации за складирање на местото од објектот; 
5. Мобилен контејнер е секој резервоар наменет за патен, железнички или воден транспорт на бензин од еден терминал до друг, или од терминал до бензинска станица.
6. Бензинска станица е секоја инсталација во која со бензин од неподвижни резервоари се полнат резервоарите за гориво на моторните возила; 

7. Постојна е инсталација за складирање на бензин, инсталација за полнење на бензин, бензинска станица и мобилни контејнери кои се пуштени во работа, или промет и/или за кои е издадена дозвола за употреба пред датумот на отпочнување на примена на овој закон; 
8. Нова е инсталација за складирање на бензин инсталација за полнење на бензин, бензинска станица и мобилни контејнери кои се пуштени во работа, или промет и/или за кои е издадена дозвола за употреба после датумот на отпочнување на примена на овој закон; 
9. Постојана бензинска станица е онаа бензинска станица која е изградена или за која е издадена градежна дозвола пред 01.01.2020 година;
10. Нова бензинска станица е онаа бензинска станица која се гради или за која е издадена градежна дозвола после 01.01.2020 година;
11. Проток е најголемата вкупна годишна количина на бензин, наполнета од инсталацијата за складирање во терминалот, или од бензинската станица, во мобилни контејнери за време од претходни три години;
12. Инсталација за рекуперација на пареи од бензин е инсталација која собраните бензински пареи со втечнување ги претворува во течен бензин, вклучувајќи го и системот за собирање и складирање на пареи од бензин во терминалот; 
13. Пловен објект е пловен објект наменет за внатрешни водни патишта со посебна намена за употреба на внатрешни водни патишта и тоа:

· носивост од 15 тона или повеќе;
· не е наменет за превоз на стоки што има истиснина од 15 m3 или повеќе, 

· влекач - потискувач, вклучувајќи ги и оние со истиснина помалку од 15 m3, под услов да се изградени да шлепуваат, туркаат или преместуваат бродови покрај брегот (пристаништето). 

14. Целна референтна вредност е насока за севкупното оценување на соодветноста на техничките мерки, која не е гранична вредност, а според која се мери работењето на поедините резервоари, терминали или бензински станици;
15.  Преодно складирање на бензинска пареа е складирање на пареи во резервоар со фиксен кров на терминалот за понатамошен пренос до инсталацијата за рекуперација на пареи од бензин во друг терминал. Префрлување на пареа од еден во друг резервоар на ист терминал не се смета како преодно складирање: 

16.  Инсталација за полнење е секоја постројка на терминалот во која можат да се полнат мобилните контејнери со бензин, а е опремена со еден или повеќе портални кранови; 

17.  Портален кран е секоја градба кај терминалот која е наменета за полнење на возилото цистерна со бензин. Полнењето може истовремено да се врши само во едно возило цистерна.

18. Систем за рекуперација на бензинска пареа е опрема наменета за рекуперација на бензинска пареа за време на полнење со гориво на бензинска станица во резервоарот на моторното возило, како и за пренос на таа бензинска пареа во резервоарот на бензинската станица, или за враќање во бензинскиот диспанзер за препродажба;
19. Ефикасност на рекуперација на бензинска пареа е количеството на бензинска пареа рекуперирано со системот за рекуперација на бензинска пареа, споредено со количеството на бензинска пареа кое инаку би се ослободило во атмосферата во отсуство на таков систем кое е изразено како процент;
20. Сооднос пареа/бензин претставува сооднос помеѓу количеството на атмосферскиот притисок на бензинската пареа кое поминува низ системот за рекуперација на бензинска пареа и количеството на распределен бензин;
21. Годишен промет (продуктивност) е вкупното годишно количество на бензин истоварено од подвижни контејнери во бензинска станица.
II ИНСТАЛАЦИИ ЗА СКЛАДИРАЊЕ НА БЕНЗИН КАЈ ТЕРМИНАЛИТЕ
Член 5

(1) Инсталациите за складирање кај терминалите треба да бидат изградени и да работат во согласност со техничките барања за заштита на животна средина со цел да се намали вкупната годишна загуба на бензин која произлегува од испарувања при полнење и складирање на бензинот во секоја инсталација за складирање на терминалите под целната референтна вредност од 0,01 тежински проценти (% w/w) од протокот на бензин.

(2) Министерот кој раководи со органот на државната управа надлежен за вршење на работите од областа на животната средина ги пропишува техничките барања од
ставот (1) на овој член кои се должни да ги исполнат инсталациите за складирање во терминалите, како и временските рокови за нивно постигнување согласно големината на терминалите.

(3) Техничките барања од став (2) на овој член ќе се применуваат од денот на отпочнувањето со примена на овој закон за новите инсталации за складирање и полнење на бензин кај терминали. 
(предлог технички барања кои ќе бидат уредени со правилникот донесен врз основа на став (2) на член 5)

Технички барања за заштита на животната средина од член 5 на овој Закон се уредуваат со следните услови:

1. Надворешниот ѕид и кровот на резервоарите над земја мора да се обоени во боја со вкупна сјајна термичка рефлексија од 70 % или повеќе. Овие операции може да се програмираат така што да се извршуваат како дел од обични циклуси на одржување на резервоарите во период од три години (по потреба, може да се дозволи отстапување од оваа одредба, заради заштита на одредени пејсажни области одредени од национален орган).
2. Резервоарите со надворешни подвижни кровови мора да се опремени со главна заптивка за да се покрие кружниот отвор помеѓу ѕидот на резервоарот и надворешната страна од подвижниот кров и со секундарна заптивка сместена над главната заптивка. Заптивките треба да се дизајнирани така за да се постигне целосно задржување на испарувањата до 95 % или повеќе, во споредба со резервоарот со неподвижен кров кој нема контрола за задржување на испарувања (таков е резервоарот со неподвижен кров кој има само вакуумски вентил за ослободување на притисок).

3. Новите инсталации за складирање на терминалите, каде се бара обновување на испарување, согласно членовите 7, 8, 9 и 10 од овој Закон, треба да бидат или:

· резервоари со неподвижни кровови кои се поврзани со инсталацијата за рекуперација на пареи од бензин, или 

· дизајнирани со подвижни кровови, надворешни или внатрешни, кои се опремени со главни или секундарни заптивки за да се исполнат барањата за работење утврдени во точка 2 од овој член.

4. Постојните резервоари со неподвижен кров треба да бидат или:

· поврзани со инсталацијата за рекуперација на пареи од бензин, или 

· да имаат надворешен подвижен кров со главна заптивка, која треба да е така дизајнирана за да се постигне целосно задржување на пареата до 90 % или повеќе во споредба со резервоарот со неподвижен кров без контрола за испарувања.

Квалитетот на обоениот слој во инсталациите за складирање на терминалите наведен во став (1) точка 1 на овој член ќе се проверуваат на секои три години.

Барањата наведени во став (1) точка 3 алинеја 2 и точка 4 од овој член не се применува за мобилни контејнери кои се поврзани со инсталацијата за рекуперација на пареи од бензин.

Барањата наведени во став (1) точка 1 и став (2) на овој член не се однесуваат на мобилни контејнери поврзани со инсталацијата за рекуперација на пареи од бензин во согласност со техничките барања од член 7 точка 2 и 3 од овој Закон.

III ОПРЕМА ЗА МОБИЛНИ КОНТЕЈНЕРИ КАЈ ТЕРМИНАЛИТЕ
Член 6
(1) Опремата за полнење и празнење на мобилни контејнери треба да е проектирана и да работи во согласност со техничките барања за заштита на животната средина на начин со кој ќе се намали вкупниот годишен губиток на бензин кој произлегува од полнење и истовар на мобилни контејнери на терминалите под целната референтна вредност од 0,005 тежински проценти (% w/w) од протокот на бензин.

(2) Министерот кој раководи со органот на државната управа надлежен за вршење на работите од областа на животната средина ги пропишува техничките барања од 
ставот (1) на овој член кои се должни да ги задоволи опремата за полнење и празнење на мобилни контејнери, временските рокови за нивно постигнување согласно капацитетот за полнење и празнење на бензин на опремата, како и начинот на вршење на мерењата на испуштањата на емисии во воздухот.

(3) Техничките барања од став (2) на овој член ќе се применуваат од денот на отпочнувањето со примена на овој закон за новата опрема за полнење и празнење на мобилни контејнери. 

(4) По исклучок од став (3) на овој член министерот кој раководи со органот на државната управа надлежен за вршење на работите од областа на животната средина може да ги определи капацитетите за полнење и празнење на бензин на опремата, за која техничките барања од став (2) на овој член нема да се применуваат за нова или постоечка опрема за полнење и празнење на бензин, како и местата каде опремата може да биде поставена. 

(предлог технички барања кои ќе бидат уредени со правилникот донесен врз основа на став (2) на член 6)

Техничките барања за заштита на животната средина од член 6 на овој Закон се уредени на следен начин:

1. Префрлените испарувања од мобилниот контејнер кој се полни, мора да се вратат преку спојна линија отпорна на испарување, до инсталацијата за рекуперација на пареи од бензин на терминалот. 

Оваа одредба не се применува за резервоари со горно полнење се додека таквиот систем на полнење е одобрен.

2. Просечната часовна концентрација на испустот од инсталацијата за рекуперација на пареи од бензин, не смее да надминува 35 g/m3, при температура од 20 ˚C и притисок од 101,3 kPa.

3. Мерењата се спроведуваат:

· во тек на еден работен ден, односно минимум седум часа нормален проток;
· мерењата се спроведуваат континуирано или со прекин;
· ако мерењата се спроведуваат со прекин мора да се направат четири мерења на секој час;
· вкупната грешка при мерење се должи на опремата, гас за калибрирање и самата постапка не смее да надмине 10 % од измерената вредност;
· опремата која што се користи за мерење треба да има спецификација да измери ниска концентрација со точност од 3 g/Nm;
· Прецизноста на резултатите од мерењата мора да бидат најмалку 95 % од измерената вредност.

4. Полнењето со портален кран се прекинува доколку дојде до пропуштање на пареи. Опремата за запирање на полнење мора да биде инсталирана на порталниот кран.

Мерењата наведени во став (1) точка 3 од овој член се вршат најмалку еднаш годишно.

На терминалот мора да се спроведе редовна контрола за непропустливост на спојните цевки и на опремата на цевководи.

Член 7
(1) Терминалите со инсталации за полнење на мобилни контејнери мора да бидат опремени со најмалку еден портален кран кој ги исполнува техничките барања за животната средина за опрема за долно полнење.

(2) Порталните кранови на терминалите за полнење на мобилни контејнери мора да бидат опремени во согласност со техничките барања за животната средина за долно полнење определени со прописот донесен врз основа на став (4) од овој член. 

(3) Техничките барањата од став (1) на овој член се применуваат за мобилни контејнери, железничките вагони цистерни и за пловните објекти.

(4) Министерот кој раководи со органот на државната управа надлежен за вршење на работите од областа на животната средина во согласност со министерот кој раководи со органот на државната управа надлежен за вршење на работите од областа на транспортот ги пропишува техничките барања од ставот (1) на овој член кои се должни да ги исполнат терминалите со инсталации за полнење на возила цистерни, железничките вагони цистерни и за пловните објекти. 

(5) По исклучок од став (4) на овој член министерот кој раководи со органот на државната управа надлежен за вршење на работите од областа на животната средина може да ги определи капацитетите за терминалите за полнење на мобилни контејнери за кои техничките барања од став (1) на овој член, во однос на опремата за долно полнење, нема да се применуваат за нов или постоечки терминал, како и местата каде што терминалот може да биде поставен. 
Член 8
(1) Ако рекуперирањето на пареи е опасно или технички невозможно заради волуменот на повратните пареи, на терминалите каде се врши полнење со бензин на пловни објекти, може да се користи опрема за согорување на пареите.
(2) Техничките барања за заштита на животна средина во врска со емисиите во атмосферата од инсталацијата за рекуперирање на бензинските пареи од член 6 на овој Закон се применуваат и за опрема за согорување на пареи од став (1) на овој член.

(3) Во случаи кога мобилниот контејнер после истоварот на бензин се користи за други производи различни од бензин, а преодното складирање или користење на инсталацијата за рекуперација на бензински пареи не се возможни, дозволено е испуштањето на пареи во животна средина на подрачја каде пареите нема да штетат на животната средина и здравјето на луѓето.

(4) Во случаите од став (3) на овој член операторот е должен да го извести органот на државната управа надлежен за вршење на стручни работи во областа на животната средина. 

Член 9
На терминали со проток на бензин помал од 25.000 тони годишно, преодното складирање на пареи може да се користи наместо непосредното враќање на бензинските пареа на терминалот.

IV СПЕЦИФИКАЦИИ НА МОБИЛНИ КОНТЕЈНЕРИ КОИ ПРЕВЕЗУВААТ БЕНЗИН И/ИЛИ ОРГАНСКИ РАСТВОРУВАЧИ
Член 10
(1) Мобилните контејнери мора да бидат дизајнирани и направени така да ги задоволат условите на техничките барања за заштита на животна средина:

· пареите кои остануваат во мобилниот контејнер после истоварот на бензин мора да се задржат во контејнерот;

· мобилните контејнери кои ги снабдуваат со бензин бензинските станици и терминалите мора да бидат изградени и со нив мора да се ракува така да ги прифатат и задржат повратните пареи од инсталацијата за складирање на бензин на бензинските станици или терминали;
· пареите во мобилните контејнери од алинеја 1 и 2 на овој став мора да се задржат во мобилниот контејнер додека не се изврши повторно товарање на терминалот, освен пареите испуштени низ сигурносниот вентил.
(2) Одредбите од ставот (1), алинеја 2 од овој член се применуваат и на железничките вагони цистерни ако со бензин ги снабдуваат бензинските станици или терминали на кои се врши преодно складирање на пареи.
(3) Техничките барања од став (1) на овој член се применуваат и на мобилни контејнери ако се дополнително прилагодени за долно полнење.
Член 11
Во рамките на редовните испитувања на мобилните контејнери кои се користат за транспорт на бензин согласно Законот за превоз на опасни материи во патниот и железничкиот сообраќај, задолжително се проверува и исправноста на сигурносните вентили и непропустливоста на мобилниот контејнер за пареи.
Член 12
Техничките барања за заштита на животната средина за намалување на губитоците на пареи кај мобилните контејнери од член 11 на овој Закон се однесуваат на возила цистерни и пловни објекти кои се полнат на терминали за кои важат одредбите од членовите 7 и 8 на овој Закон и кај возила цистерни преуредени за долно полнење со бензин.
Член 13
Ако е дозволено горно полнење кај мобилните контејнери, отворот на товарната шепа мора да биде на дното од мобилниот контејнер како не би дошло до прскање при товарањето.
Член 14
Одредбите од член 10 став (1) од овој Закон, не се однесуваат на постојните мобилните контејнери кај кои губитокот на пареи е последица на мерење на количината на бензин со помош на потопна мерна шипка.

Член 15
Министерот кој раководи со органот на државната управа надлежен за работите од областа на транспорт и врски ги пропишува спецификациите на мобилните контејнери кои превезуваат бензин и/или органски растворувачи.
V ИНСТАЛАЦИИ ЗА СКЛАДИРАЊЕ КАЈ БЕНЗИНСКИТЕ СТАНИЦИ
Член 16
Инсталациите за складирање во бензинските станици треба да бидат изградени и да работат во согласност со техничките барања за заштита на животна средина со цел да се намали вкупната годишна загуба на бензин која произлегува од испарувања при полнење и складирање на бензинот во секоја инсталација за складирање на бензинските станици под целната референтна вредност од 0,01 тежински проценти 
(% w/w) од протокот на бензин.

Член 17
Опремата за полнење и складирање на бензинот на бензинските станици ќе се смета дека ги задоволува техничките барања од член 16 на овој Закон доколку: 
· пареите кои се ослободуваат при полнењето на резервоарите со бензин кај бензинските станици се вратат во мобилниот контејнер преку повратниот цевковод;
· повратниот цевковод за одвојување на пареи е непропустлив;
· товарањето бензин во инсталациите за складирање на бензинските станици не се врши ако сите потребни уреди не се во функција, или не работат исправно и безбедно.

Член 18
Одредбите од член 17 на овој Закон не се однесуваат на бензински станици со годишен промет на бензин помал од 100 m3.

Член 19
Опремата со систем за враќањето на бензинските пареа за време на полнење на моторните возила со бензин и формата и содржината на образецот за податоци во бензинските станици за безбедност на моторните возила за време на полнење со бензин ги пропишува министерот кој раководи со органот на државната управа надлежен за работите од областа на животна средина. 
VI ТЕХНИЧКИ БАРАЊА ЗА БЕНЗИНСКИ СТАНИЦИ

Член 20
(1) Забрането е ставање во употреба на бензинска станица која има инсталирано систем за рекуперација на бензинска пареа и тоа:


- за бензинска станица која има или е планирано да има годишен промет поголем од 500 m3, и


- за бензински станици која има или е планирано да има годишен промет поголем од 100 m3 и која е поставена во област каде во околината постојат објекти за домување или деловни објекти.
(2) Постојните бензински станици кои вршат промена на технологијата или спроведуваат други поголеми надградувања на системот се должни да постават систем за рекуперација на бензинска пареа и тоа: 
- за бензинска станица која има или е планирано да има годишен промет поголем од 500 m3, и


- за бензински станици која има или е планирано да има годишен промет поголем од 100 m3 и која е поставена во област каде во околината постојат објекти за домување или деловни објекти.

(3) Постојните инсталации се должни да постават системи за рекуперација на бензинска пареа, согласно условите од став (2) на овој член, најдоцна до 01.01.2020. 

(4) Одредбите од став (1), (2) и (3) не се однесуваат на бензинските станици кои исклучиво се употребуваат во рамки на системот за употреба и доставување на ново возило. 

Член 21
(1) Системите за рекуперација на бензинска пареа кои ќе бидат поставени на бензинските станици мора да имаат ефикасен систем на зафаќање на бензинската пареа кој обезбедува еднакво или поголемо зафаќање од 85 %, што се докажува со сертификат обезбеден од произведувачот во согласност со релевантен стандард.

(2) Министерот кој раководи со органот на државната управа надлежен за вршење на работите од областа на животната средина ги пропишува стандардите од став (1) на овој член. 
VII МОНИТОРИНГ
Член 22
(1) Во процесот кога се врши преодно складирање на зафатената бензинска пареа во резервоар на бензинската станица, соодносот на пареа/бензин ќе биде еднаков или поголем од 0,95 но помал или еднаков на 1,05. 

 (2) Операторот на бензинска станица е должен најмалку еднаш годишно да провери дали соодносот на пареа/бензин ги исполнува условите од став (1) на овој член, преку тестирање на протокот на бензин и пареа или преку друга соодветна метода. 

(3) Во случај кога операторот има поставено автоматски мониторинг систем кој ја мери ефикасноста на рекуперацијата на бензинската пареа, проверките од став (2) на овој член се прават најмалку еднаш на три години. 

(4) Секој поставен автоматски мониторинг систем треба да има способност автоматски да ги детектира сите проблеми во функционирањето на системот, кои ќе ги покажува сите грешки односно неправилности и автоматски ќе го сопре точењето на бензинот ако грешката односно неправилностите не бидат отстранети во рок од 7 дена. 
(5) Кога во бензинската станица е поставен автоматски мониторинг систем, операторот на бензинската станица е должен да постави за тоа известување за потрошувачите на видно место во просториите на бензинската станица.
VIII ИЗВЕСТУВАЊЕ
Член 23
(1) Стручниот орган за заштита на животната средина е должен да воспостави и води база на податоци за видот и бројот на инсталации за складирање на бензин во терминалите и бројот на бензинските станици.

(2) Податоците од став (1) од овој член за новите терминали и бензински станици треба да се достават до стручниот орган за заштита на животната средина после добивањето на дозволата за употреба.

(3) Податоците од став (1) од овој член за постојните терминали и бензински станици треба да се достават до стручниот орган за заштита на животната средина до 31 март 2016 година.
(4) Податоците од став (1) од овој член се доставуваат до стручниот орган за заштита на животната средина со образец.
(5) Министерот кој раководи со органот на државната управа надлежен за работите од областа на животна средина го пропишува начинот на водење, формата и содржина на базата на податоците од став (1) на овој член и формата и содржината на образецот од став (4) на овој член.
IX ПРОГРАМА ЗА ПОСТИГНУВАЊЕ НА ТЕХНИЧКИТЕ БАРАЊА 
Член 24
(1) Органот на државната управа надлежен за вршење на работите од областа на животната средина, во соработка со операторите на терминалите, складовите, бензинските станици, мобилните контејнери, како и операторите кои имаат средства за вршење на транспорт, полнење и складирање на бензинот е должен да донесе Програма за постепено постигнување на техничките барања за заштита на животната средина за спречување на емисиите од испарливи органски соединенија од бензини.

(2) Програмата од став (1) на овој член, содржи мерки кои треба да ги преземат операторите и органот на државната управа надлежен за вршење на работите од областа на животната средина, како и временска рамка во која ќе се преземат мерките, со цел да се исполнат техничките барања за заштита на животната средина од операторите најдоцна до 01.01.2020 година. 
Член 25
Податоците за мерењата од член 6 на овој Закон се доставуваат согласно Правилникот за граничните вредности за дозволените нивоа на емисии и видови на загадувачки супстанции во отпадните гасови и пареи кои ги емитираат стационарните извори во воздухот.
X НАДЗОР

Ќе бидат ставени одредби за управен и инспекциски надзор по добивањето на коментарите по првата верзија на предлог законот. 
XI ПРЕКРШОЧНИ ОДРЕДБИ

Ќе бидат ставени одредби за прекршочни санкции по добивањето на коментарите по првата верзија на предлог законот. 
XII ПРЕОДНИ И ЗАВРШНИ ОДРЕДБИ
Член 26
Со влегувањето на сила на овој закон престануваат да важат (*)
(1) Програмата од член 24 на овој Закон ќе се донесе најдоцна до 31.12.2015 година. 

(2) Техничките барања за заштита на животна средина од овој Закон треба да се постигнат до 31 декември 2019 година.
(3) Одредбите од член 20 став (1) и член 21 и 22 од овој Закон ќе започнат да се применуваат од 01.01.2020 година. 
(4) Овој Закон влегува во сила наредниот ден од денот на објавувањето во „Службен весник на Република Македонија“ а ќе започне со примена од 01.01.2015 година.

***

(*) Потребно е во долунаведените институции да се провери наведената регулатива за да нема преклопувања со нацрт законов.

Министерство за животна средина и просторно планирање
Регулатива од областа на Воздух и ИСКЗ.
Министерство за транспорт и врски

Согласно член 26 став (3) од “Закон за превоз на опасни материи во патниот и железничкиот сообраќај” („Службен весник на Република Македонија“ бр. 92/2007; 147/2008; 161/2009; 17/2011 и 54/2011), местата на кои се врши натовар или истовар на возила - цистерни треба да бидат опремени со опрема за натовар или истовар која ќе спречи емисија на испарливите органски соединенија во атмосферата.
А, согласно член 69 став (4) пропишано е дека возилата - цистерни кои превезуваат бензини и/или органски растворувачи (опасни материи кои предизвикуваат емисии на испарливо органско соединение) треба да се проектирани и да исполнуваат пропишани спецификации за да функционираат така што остатокот од испарувањата останува во цистерната по истоварот, како и да ги прифатат и задржат повратните испарувања од инсталациите за складирање во бензинските станици или терминалите.

Овие спецификации се пропишани од страна на министерот за транспорт и врски во Правилник за спецификациите на возилата -цистерни кои превезуваат бензини и/или органски растворувачи („Службен весник на Република Македонија“ бр. 171/201).
Согласно член 19 од “Закон за изменување и дополнување на Закон за превоз на опасни материи во патниот и железничкиот сообраќај” („Службен весник на Република Македонија“ бр. 161/2009), Возилата - цистерни кои превезуваат бензини и/или органски растворувачи ќе се прилагодат на спецификациите од членот 69 став (5) на овој закон во период од девет години од денот на влегувањето во сила на актот со кој ќе се пропишат потребните спецификации.

Министерство за економија

Правилник за квалитетот на течните горива 

(„Службен весник на Република Македонија“ бр. 88/2007, 91/2007, 97/2007, 105/2007,157/2007, 15/2008, 78/2008, 156/2008 и 81/2009).


Министерство за внатрешни работи

Закон за складирање и заштита од запални течности и гасови („Службен лист на СФРЈ“ бр.15/1976, 51/1988 и 19/1990 и „Службен весник на Република Македонија“ бр.12/1993, 66/2007 и 130/2008).

Правилник за посебните безбедносни и заштитни услови за работење на станиците за снабдување со гориво без посада

(„Службен весник на Република Македонија“ бр. 148/2008).

Правилник за изградба на станици за снабдување со гориво на моторните возила и за складирање и претоварање на гориво

("Службен лист на СФРЈ" бр. 27/71 и 29/71).
Правилник за изградба на постројки за запални течности и за складирање и претоварање на запални течности

("Службен лист на СФРЈ" бр. 20/71).

